
Nd. 416. Frumvarp til laga [20. mál]
um verðtryggingu fjárskuldbindinga.

(Eftir 2. umr. i Nd., 29. marz.)

1. gr.
Eigi er heimilt frekar en leyft er i lögum þessum að stofna til fjárskuldbindinga

i íslenzkum krónum eða öðrum verðmæli með ákvæðum þess efnis, að greiðslur,
þar með taldir vextir, skuli breytast i hlutfalli við breytingar á visitölum, vöruverði,
gengi erlends gjaldeyris, verðmæti gulls, silfurs eða annars verðmælis.

Ákvæði í fjárskuldbindingum, sem brjóta i bága við ákvæði 1. málsgreinar, eru
ógild.

Ákvæði 1. og 2. málsgreinar eiga þó ekki við þær lögmætu fjárskuldbindingar,
sem innlendir aðilar taka á sig gagnvart aðilum búsettum erlendis.

2. gr.
Þrátt fyrir ákvæði 1. gr. er þeim, sem endurlánar erlent lánsfé, heimilt að áskilja,

að hið innlenda lán ásamt vöxtum endurgreiðist miðað við sama gengi og gildir
um endurgreiðslu hins erlenda láns.

Sé hið erlenda lánsfé, sem þannig hefur verið endurlánað innan lands, endur-
greitt fyrr eða á styttri tima en innlenda lánið, er óheimilt að innheimta hið
síðara eða vexti af þvi, miðað við hærra gengi en gilti, þegar erlenda lánið var greitt.

3. gr.
Seðlabanki Íslands skal hafa umsjón með framkvæmd laga þessara. Veitir hann

heimildir til verðtryggingar, nema hún sé heimiluð sérstaklega i lögum. Umsóknir
um heimildir til verðtryggingar skulu sendar bankaeftirliti Seðlabankans.

4. gr.
Almenn skilyrði verðtryggingar samkvæmt lögum þessum skulu vera þessi:

a) Verðtrygging skal yfirleitt miðuð við visitölu framfærslukostnaðar, eins og hún
er reiknuð á hverjum tíma. Seðlabankanum skal þó heimilt að leyfa, að verð-
trygging sé miðuð við aðra vísitölu eða við breytingar tiltekins vöruverðs,
enda sé sú viðmiðun betri mælikvarði á greiðslugetu þess aðila, sem tekst á
hendur verðtryggöa skuldbindingu. Sé ekki um opinbera, skráða vísitölu eða
verðlag að ræða, skal Seðlabankinn, i samráði við Hagstofu Islands, setja sér-
stakar reglur um þann verðtryggingargrundvöll, sem miðað sé við.

b) Verðtrygging skal fyrst og fremst heimiluð i fjárskuldbindingum, sem eru tengd-
ar öflun fasteigna eða annarra fjármuna, sem ætla má að hækki i verði með
almennum verðlagsbreytingum. Skulu verðtryggð lán ætíð vera tryggð með veði
i slikum eignum eða öðrum verðtryggðum kröfum.



e) Fjárskuldbindingin skal vera gerð til eigi skemmri tíma en þriggja ára, og er
þá miðað við greiðslu í einu lagi eftir á. Sé samið svo um, að greiðslur hefjist
áður en þrjú ár eru liðin, skal fjárskuldbindingin vera ~rð til lengri tíma,
eða sem þvi nemur, að hún standi eigi skemur en þrjú ár að meðaltali. Þannig
sé lán með jöfnum árlegum afborgunum skemmst til 5 ára. Skal ekki miðað
við samningstíma, heldur þann tíma, sem skuldbindingin raunverulega stendur,
nema hún sé eindöguð innan samningstímans vegna verulegra vanefnda. Reikna
skal lánstíma frá því að lán var útborgað og þar til það er endurgreitt, en
greiðslufrest kaupsamnings frá afhendingu hins selda.

d) Eigi má reka peningaviðskipti með þeim hætti að endurlána með verðtryggingu
fé, sem fengið er með öðrum kjörum. Sé um endurlán að ræða, skal það vera
meginregla, að verðtryggingarákvæðin standist á í báðum samningunum.

e) Verðtryggðar kröfur og skuldbindingar skulu ætíð skráðar á nafn.
Ákvæði þessarar greinar gilda ekki um endurlán erlends fjár samkv. 2. gr.

5. gr.
Seðlabankinn getur heimilað bönkum og öðrum innlánsstofnunum að taka á móti

innstæðum gegn verðtryggingu og lána út samsvarandi fé, auk jafnvirðis eigin fjár,
með vaxta tryggingu. Er Seðlabankinn ekki bundinn af ákvæðum 4. gr. e. við veitingu
slíkrar heimildar, þegar um innstæðufé við innlánsstofnanir er að ræða.

Verði notkun verðtryggðra innlánsreikninga veruleg við banka og aðrar innláns-
stofnanir, getur Seðlabankinn, ef nauðsyn krefur, einnig heimilað þessum stofn-
unum að veita lán með verðtryggingu til skemmri tima en segir i 4. gr. c., enda séu
slík lán eigi verðtryggð nema allt að 50% höfuðstóls og vaxta.

Ákvarðanir samkvæmt þessari grein ber Seðlabankanum að tilkynna opinber-
lega á sama hátt og vaxtaákvarðanir, sbr. 13. gr. laga nr. 10 1961.

Viðskiptamálaráðherra skipar nefnd, er í skulu sitja fulltrúar viðskiptabankanna,
og skal Seðlabankinn hafa samráð við hana við notkun þeirra heimilda, er i grein
þessari felast honum til handa.

6. gr.
Opinberar fjárfestingalánastofnanir, sem stofnaðar eru með lögum, skulu hafa

heimild til að veita verðtryggð lán af eigin fé sínu og endurlána verðtryggt fé.
Lánskjör slíkra lána skulu ákveðin af stjórn stofnunarinnar að fengnu samþykki
ráðherra þess, sem stofnunin heyrir undir, svo og Seðlabankans.

7. gr.
Viðurkenndum Ufeyrissjóðum skal heimilt að ávaxta sjóði sina i verðtryggð-

um lánum, tryggðum með veði í Íbúðarhúsum og með sömu kjörum og íbúðalán
Húsnæðismálastofnunar ríkisins við veðdeild Landsbankans eru á hverjum tíma.
Önnur verðtryggð lán lifeyrissjóða eru þvi aðeins heimil, að samþykki Seðlabank-
ans komi til.

Seðlabankinn getur heimilað liftryggingarfélögum að veita lán með verðtrygg-
ingu, enda njótí eigendur líftryggingarsamninga alls hags af þeim verðbótum. sem
um kann að verða að ræða.

8. gr.
Nú rís ágreiningur um grundvöll og/eða útreikning verðtryggingar og getur

þá hver málsaðili visað honum til þriggja manna nefndar, en hún fellir fullnaðarúr-
skurð í málinu. Ef breyting verður gerð á grundvelli einhverrar vísitölu, sem leyfð
hefur verið í verðtryggðum samningum, skal nefndin fella úrskurð um það, hvernig
umreíkna skuli milli hinna tveggja visitölugrundvalla. Hagstofustjóri skal vera for-
maður nefndarinnar, en auk hans tilnefnir Hæstiréttur mann i nefndina og Seðla-
bankinn annan.



9. gr.
Verðtryggingarákvæði i fjárskuldbindingum öðrum en innlánum, sbr. 5. gr., eru

þvi aðeins gild, að viðeigandi skjöl séu skráð við hlutaðeigandi embætti, sem annast
þinglýsingar. Á þetta einnig við skuldaskjöl vegna endurlánaðs fjár skv. 4. gr. d.,
ef ný skjöl eru útgefin vegna endurlánsins. Skrásetning skal fara fram innan
tveggja mánaða frá útgáfu skjals og gegn þóknun, sem ráðherra ákveður. Hlutað-
eigandi embættismaður staðfestir með áritun á samning eða skuldbindingu, að skrá-
setning hafi farið fram. Hann heldur sérstaka skrá um öll árituð skjöl. Hann skal
einnig sjá um, að verðtryggingar sé getið i veðbókarvottorðum. ef slíkri kvöð
hefur verið þinglýst á eign.

10. gr.
Almennar heimildir til verðtryggingar, svo og leiðbeiningar til embættismanna,

sem annast skrásetningar samkv. 9. gr., skulu auglýstar i Lögbirtingablaðinu.

11. gr.
Seðlabankinn getur krafið hvern þann, er fengið hefur heimild til verðtrygg-

ingar, um skýrslur og gögn. sem hana varða. Sé slíkum skýrslum og gögnum eigi skil-
að innan tilsetts Uma, má beita dagsektum allt að 5000 krónum eftir ákvörðun ráð-
herra. Sá, sem gefur aðilum, sem annast framkvæmd þessara laga, rangar skýrslur.
skal sæta refsingu samkvæmt ákvæðum almennra hegningarlaga.

Brot gegn ákvæðum laga þessara og reglum settum samkvæmt þeim varða
sektum allt að 500 þúsund krónum. Ef miklar sakir eru eða brot ítrekað, má dæma
sökunaut i varðhald eða fangelsi allt að 4 árum og svipta má hann atvinnurétti
um stundarsakir eða fyrir fullt og allt. Upptaka eigna samkvæmt 69. gr. almennra
hegningarlaga skal og heimil vera.

Mál út af brotum á lögum þessum fara að hætti opinberra mála.

12. gr.
Ráðherra er heimilt að setja reglugerð með nánari ákvæðum um framkvæmd

laga þessara.

13. gr.
Við gildistöku þessara laga falla úr gildi öll fyrri lagaákvæði um verðtryggingu

fjárskuldbindinga, svo og önnur ákvæði, sem fara í bága við lög þessi. Þegar áunnin
réttindi og skyldur samkv. fyrri lögum skulu þó halda gildi sinu.

Haldast skulu ákvæði eftirtalinna laga:
Lög nr. 17/1953, 10. gr., um Framkvæmdabanka Islands.
Lög nr. 17/1961, 2. gr., um breyting á lögum nr. 40 16. mai 1955, um Fiskveiða-

sjóð Islands.
Lög nr. 10/1964, 3. gr., um Seðlabanka íslands.
Lög nr. 59/1964, 2. gr., um heimild fyrir rfkisstjórnina til að taka innlent lán,

með áorðnum breytingum i lögum nr. 23/1965.
Lög nr. 19/1965, 5. og 10. gr., um Húsnæðismálastofnun ríkísins.

Lög þessi öðlast þegar gildi.
14. gr.


